
Name of Play 剧名 : 县官审石头 (中国民间故事) 

Script writer 剧作者 : 改编者 家辉哥哥 (导师) 

 

Synopsis 故事大纲 : 

 
清河县 有位县官张士林大人，正直廉明深受百姓爱戴。一天对油贩兄弟卖后在路 边睡着，醒来后

发现卖油赚的钱不翼而飞他们便向张大人求助。聪明 的张大人以审石头为 名，用计找出犯人，替

油贩兄弟回钱袋。 

序  

（传来开场音乐，调子轻快悦耳） 

（众村民从四边进场，各自在叫卖） 

  

村民一： 今日啲鱼好新鲜，又平又靓呀！ 

村民二： 啲猪腩肉好新鲜㗎！ 

村民三： 大减价！鸡蛋大减价！ 

村民四： 新鲜蔬菜呀！快啲嚟买喇喂！ 

村民五： 大家快啲嚟买羊喇！ 

村民六： 样样都好新鲜喎！ 

村民五： 大家快啲嚟买羊喇！ 

村民六： 样样都好新鲜喎！ 

村民八： 大减价！工具大减价呀！ 

村民九： 呢只野猪啱啱捉㗎！好新鲜㗎！ 

老婆婆： 真系唔错喎！我要一斤啦！ 

村民七： 老伯伯早安！咁早就嚟市集嘅？ 

老伯伯： 老师早安！早啲嚟行下吖嘛！ 

(开场音乐渐退，台灯渐亮) 

(油贩兄弟从台边进场） 

油贩兄： 呢度就系中国河南省清河县慨一个小镇，除咗我同弟弟，呢度重住咗好多村民‥‥‥ 

油贩弟： 佢哋生活得咁开心，都系因为呢度有一位正直廉明慨县官！你哋又知唔知系边个呢？ 

众村民： （齐声）梗系知啦！系正直廉明慨县官张士林大人呀嘛！ 

众官兵: 

(场外音) 

（齐声）张大人驾到！！！ 

（油贩兄弟退场，众官兵与张大人进场） 

张大人： (走到台中前方) 各位村民！早安！ 

（各村民围着张大人，连声道谢） 

村民五： 多谢大人帮我搵返只羊！ 

村民三： 多谢大人帮我搵返只鸡！ 

村民六： 多谢大人帮我搵返只猫！ 

村民二： 多谢大人帮我搵返只猪！ 

村民八： 多谢大人帮我搵返把锯！ 

老伯伯： 多谢大人帮我搵返本书！ 

村民四： 多谢大人借咗块田畀我种菜！ 

村民一： 多谢大人送咗个新鱼网畀我！ 

老婆婆： 多谢大人送咗几件衫畀我着！ 

村民九： 多谢大人一路以嚟帮我哋条村查案！ 

村民七： 全靠你帮我哋捉晒啲坏人咋！ 

张大人： （忙着回应）唔驶客气！唔驶客气！ 

众官兵： （齐声）大人，顶轿已经准备好啦！ 

官兵首领： （踏进轿子）起轿！回府！ 

众官兵： （齐声）张大人……回府！ 

（张大人与众官兵在舞台上兜圈子，众村民也边挥手道别边退场） 

（传来过场音乐，台灯渐暗） 

第一场  

  

（油贩兄弟抱着石头进场，蹲在地上痛哭） 

（过场音乐渐退，台灯渐亮） 

  

张大人： （听到哭声，大喝）停轿！ 

（众官兵停下轿子，张大人走到油贩兄弟身旁） 

张大人： 呢两位小兄弟，因乜事喊得咁惨呀？ 

油贩兄： (抬头，齐声) 啊！原来系张大人！小民好惨呀！ 

油贩弟： 大人一定要救下我哋呀！ 

张大人： 好！好！好！你哋有乜嘢事即管讲出嚟听听！ 

油贩兄： 系咁慨，大人！小民系卖油慨！今朝早我同家弟攞咗啲油去市集度卖，一共卖到五十个 

铜钱，咁我哋就将啲钱放咗喺个钱袋入面‥‥‥ 

油贩弟： （抢着说）但我哋头先返屋企嗰阵，因为太眼瞓喇，所以就谂住喺路边瞓一阵‥‥‥ 

油贩兄弟： （齐声）点知，醒返就唔见晒啲钱喇！ 

张大人： （奇怪）下？醒返就唔见晒啲钱？ 

众官兵： （齐声）咁奇怪？ 

油贩兄弟： （齐声）真㗎，大人！ 

张大人： 咁你哋瞓觉之前，将啲钱摆咗喺边？ 

油贩兄： （指着身旁的大石头）我哋将个钱袋放咗喺旧石头上面啰！ 

张大人： 喺旧石头上面？ 

油贩弟： 珍珠都冇咁真㗎，大人！ 

张大人： 好古怪‥‥‥（踱步至一旁） 

（众跟随） 

张大人： 好离奇‥‥‥（踱步回一旁） 

（众又跟随） 

张大人： 好可能‥‥‥（又踱步至一旁） 

众： （齐声）点呀，大人？ 

张大人： （望望众人）‥‥‥‥‥‥（指着大石头）系旧石头偷晒啲钱！ 

众： （齐声）石头都会偷钱？ 

张大人： （大喝）人嚟！ 

众官兵： （齐声）在！ 

张大人： 同我将旧石头，带返衙门！ 

众官兵： （大惊，齐声）乜话，大人？ 

（传来过场音乐，台灯渐暗） 

（张大人离场，众官兵捧着石头和轿子，跟随离去，油贩兄弟呆在台中） 

（大幕渐关） 

 


